
Nærare om innsparingtiltak - støttekontakt i budsjett og økonomiplan  

2026-2029 

 
Bakgrunn: 
I kommunedirektøren sitt framlegg til budsjett og økonomiplan 2026–2029 er det lagt inn ei 
innsparing på budsjettposten for støttekontaktar. Innsparinga er estimert til kr 593 000 i 2026 
og kr 693 000 i dei påfølgjande åra i planperioden. 
I skildringa av tiltaket står det: 
 

«Frå 1. juni skal alle oppdragsavtalar og vedtak om støttekontakt revurderast. Frå og 
med denne dato får alle med krav om støttekontakt tildelt maks 2 timar annan kvar 
veke.» 

 
Dette har skapt spørsmål og misforståingar. Notatet klargjer dei økonomiske føresetnadene og 
prinsippa for tildeling. 
 
Nærare om økonomiske føresetnader 
I budsjettframlegget vert det vist til ei innsparing på kr. 593`. Det er likevel slik at budsjetterte 
utgifter til støttekontakt er høgare i 2026 enn budsjettert nivå for 2025. 
 
I 2025 var det budsjettert kr. 401` til funksjon 2347 – Støttekontaktar 
I 2026 er det budsjettert kr. 956`til funksjon 2347 – Støttekontaktar  
 
Det er såleis ei reell auke på om lag 140 % samanlikna med budsjett for 2025. Grunnen til at 
dette skjer er at ramma for støttekontaktar opphavleg vart utvida til kr.  1 549` altså nær ei 
firedobling av budsjettert nivå for 2025. Etterspurnad etter støttekontaktar har auka noko og 
det er trong for å gå gjennom vedtaka som er gjort i 2025. Alle vedtak om støttekontaktar vert 
revidert årleg.  
 
Tildeling av støttekontakt må vurderast opp mot det samla tilbodet til den einskilde brukar. Det 
kan til dømes vera moglegheit til å gje tilbod om deltaking i fritidsaktivitetar m.v. gjennom 
direkte tenestelevering. Tilbod om omsorgsløn og anna form for avlastning kan vera relevante å 
vurdera i samanheng med tildeling av støttekontakt.  
 
Nærare om tildeling av støttekontakt 



I budsjettframlegget heiter det at alle brukarar med krav om støttekontakt maks kan få tildelt 2 
timar kvar anna veke. Det er naturleg nok stilt spørsmål kring ei slik føring.  
 
Det er viktig å understreke at budsjettet i seg sjølv ikkje korkje tildeler eller tar vekk rettar til 
einskildpersonar. Lov om pasient og brukerrettigheteter § 2-1 skildrar kva rettar den einskilde 
har frå kommunen si helse og omsorgsteneste. Kommunen sitt ansvar for helse og 
omsorgstenester er vidare skildra i lov om helse- og omsorgstenester mellom anna i § 3-2. 
 
Kommunen har vidare plikt til å handsame søknader om støttekontakt i samsvar med prinsippa 
fastsett i forvaltningslova. Det ligg ein rekkje krav til einskildvedtak etter forvaltningslova, 
mellom anna at vedtak skal vera grunngjevne (§ 24) det vert også stilt krav til innhaldet i ei slik 
grunngjeving ( § 25). Eit vedtak kan også påklagast, det er Statsforvaltar som er klageorgan for 
slike saker.  
 
Når det i budsjettframlegget vert skapt eit inntrykk av at kommunen ikkje vil gjera reelle 
vurderingar knytt til den einskilde sak er det såleis feil.  
 
 
Avslutning 
Budsjettframlegget inneber auka løyvingar til støttekontakt samanlikna med 2025, men med 
behov for revisjon av vedtak frå 2025.  
 
Tildeling skal alltid vurderast individuelt og i lys av det samla tenestetilbodet.  
Kommunedirektøren beklagar at budsjettframlegget har skapt eit uklart inntrykk. 
 
 
 
 
 
Med helsing  
 
 
Steinar Dalland 
kommunedirektør 
 
 
 
 
 
  

 
 
 


